
 

Upp á grænum grænum 
Upp á grænum grænum, 
himinháum hól 
sá ég hérahjónin ganga. 
Hann með trommu bomm bomm  
bomm boromm bomm bomm, 
hún með fiðlu sér við vanga. 
Þá læddist að þeim lótur byssukarl 
og miðaði í hvelli,  
en hann hitti bara trommuna sem small 
og þau hlupu og héldu velli. 

 

Stóra brúin 
*Stóra brúin fer upp og niður, 
upp og niður, upp og niður. 
Stóra brúin fer upp og niður, 
allan daginn. 
*Bílarnir aka yfir brúna, 
yfir brúna, yfir brúna. 
Bílarnir aka yfir brúna, 
allan daginn. 
*Skipin sigla undir brúna, 
undir brúna, undir brúna. 
Skipin sigla undir brúna, 
allan daginn. 
*Flugvélar fljúga yfir brúna, 
yfir brúna, yfir brúna. 
Flugvélar fljúga yfir brúna, 
allan daginn. 
*Fólkið gengur yfir brúna, 
yfir brúna, yfir brúna. 
Fólkið gengur yfir brúna, 
allan daginn. 

Sönglög Lundur 
haust 

 
Afi minn og amma mín 
Afi minn og amma mín, 
út á Bakka búa. 
Þau eru bæði sæt og fín. 
Þangað vil ég fljúga. 

 

Fljúga hvítu fiðrildin 
Fljúga hvítu fiðrildin, 
fyrir utan glugga; 
þarna siglir einhver inn 
ofurlítil dugga. 

 

Sigga litla systir mín 
Sigga litla systir mín 
situr út í götu, 
er að mjólka ána sín 
í ofurlitla fötu. 
 

Klappa saman lófunum                                                                                 
Klappa saman lófunum, 
reka féð úr móunum, 
tölta á eftir tófunum. 
tína egg úr spóunum. 

 
 



Í leikskóla er gaman  
Í leikskóla er gaman 
þar leika allir saman. 
Leika úti og inni 
og allir eru með. 
 
Hnoða leir og lita, 
þið ættuð bara að vita 
hvað allir eru duglegir  
í leikskólanum hér. 
 

Vinalagið (Lag: Meistari Jakob) 

:,:Við erum vinir:,: 
:,:Ég og þú:,: 
:,:Leikum okkur saman:,: 
:,:Ég og þú.:,: 
 

Við erum góð (Lag: Litalagið) 

Við erum góð, góð hvert við annað. 
Aldrei stríðum eða meiðum neinn. 
:,:Þegar við grátum huggar okkur einhver, 
þerrar tár og klappar okkar kinn:,: 
 

Vikan-mánuðirnir 
Sunnudagur, mánudagur, 
þriðjudagur, miðvikudagur 
og fimmtudagur, föstudagur  
og laugardagur; þá er vikan búin.  
 
Janúar, febrúar, 
mars, apríl, maí, júní, júlí, ágúst, 
september, október, 
nóvember og desember. 
 

Allir krakkar 

Allir krakkar, allir krakkar 
eru í skessuleik. 
Má ég ekki mamma, 
með í leikinn þramma. 
Mig langar svo, 
mig langar svo að lyfta mér á kreik.  
 

Atti katti nóa 
Atti katti nóa 
Atti katti nóa 
emissa demissa 
dolla missa dei. 
Setra kolla missa radó 
Setra kolla missa radó. 
Atti katti nóa 
Atti katti nóa 
emissa demissa  
dolla missa dei 

 
Fimm litlir apar 
Fimm litlir apar sátu upp í tré 
þeir voru að stríða krókódíl 
" þú nærð ekki mér" 
þá kom hann herra krókódíll, 
hægt og rólega og klapp. 
Fjórir litlir apar sátu.............. 



Fiskarnir tveir  
Nú skulum við syngja um fiskana tvo, 
þeir ævi sína enduðu í netinu svo 
þeir syntu og syntu og syntu út um allt, 
En mamma þeirra sagði; vatnið er kalt. 
“Ba ba, bú bú, ba ba bú.“ 
En mamma þeirra sagði; vatnið er kalt. 
 
Einn hét Gunnar og hinn hét Geir 
þeir voru pínulitlir báðir tveir 
þeir syntu og syntu og syntu út um allt 
en mamma þeirra sagði; vatnið er kalt. 
“Ba ba, bú bú, ba ba bú.“ 
En mamma þeirra sagði; vatnið er kalt. 

 
 

Ding dong 
Ding dong sagði lítill grænn froskur einn dag 
Ding dong sagði lítill grænn froskur. 
Ding dong sagði lítill grænn froskur einn dag 
og svo líka ding dong spjojojojo.. 

 
King kong sagði stór svartur api einn dag, 
king kong sagði stór svartur api. 
King kong sagði stór svartur api einn dag. 
Og svo líka king kong aaaaa… 
 
Uuh Aah sagði lítil græn eðla einn dag. 
Uuh aah sagði lítil græn eðla. 
Uu Aah sagði lítil græn eðla einn dag 
og svo líka Uuh Aah Eeeee..  

 
 

Gulur, rauður..  
Gulur, rauður, grænn og blár. 
Svartur, hvítur, fjólublár. 
Brúnn, bleikur, banani, appelsína talandi. 
Gulur, rauður, grænn og blár 
Svartur, hvítur, fjólublár. 
 

Kalli litli kónguló 
Kalli litli kónguló klifraði upp í tré. 
Þá kom rigning og Kalli litli datt 
upp kom sólin og þerraði hans kropp 
Kalli litli kónguló klifraði upp í topp. 
 
Kalli litli kónguló klifraði upp í rúm. 
Það er komið kvöld og allt er orðið hljótt 
mamma kemur inn býður góða nótt 
Kalli litli kónguló sofnar vært og rótt. 
 

Þumalfingur 
Þumalfingur, þumalfingur 
hvar ert þú? 
Hér er ég, hér er ég. 
Góðan daginn, daginn, daginn. 

“sungið um alla fingurna“ 
 
 

Litlu andarungarnir 
Litlu andarungarnir 
:,:allir synda vel:,: 
:,:Höfuð hneigja í djúpið og hreyfa lítil stél.:,: 
 
Litlu andarungarnir 
:,:ætla út á haf:,: 
:,:fyrst í fjarlægð skima og fara svo í kaf.:,: 



Dúkkan hennar Dóru  
Dúkkan hennar Dóru var með sótt, sótt, sótt. 
Hún hringd´og sagði lækn´að koma fljótt, fljótt, fljótt. 
Læknirinn kom með sína tösk´og sinn hatt. 
Hann bankað´á hurðina; ratatatata. 
 
Hann skoðaði dúkkuna og hristi sinn haus; 
Hún strax skal í rúmið og ekkert raus. 
Hann skrifað´á miða hvaða pill´ ´ún skyldi fá.  
Ég kem aftur á morgun ef hún er enn veik þá. 
 

Það var einu sinni api 
Það var einu sinni api 
í voða góðu skapi, 
hann vildi ekki matinn en fékk sér banana. 
Bananana nog nog, bananana nog nog. 
Bananana bananana bananana nog nog. 
(Lag: The Adams family). 

 
Upp, upp 
Upp, upp, upp á fjall, 
upp á fjallsins brún. 
Niður, niður, niður, niður 
alveg niður á tún. 
 

Höfuð, herðar, hné og tær 
Höfuð, herðar, hné og tær, 
hné og tær. 
Höfuð, herðar, hné og tær, 
hné og tær. 
Augu, eyru, munnur og nef. 
Höfuð, herðar, hné og tær, 
hné og tær. 
 

Bátasmiðurinn 
Ég negli og saga og smíða mér bát 
og síðan á sjóinn ég sigli með gát. 
Og báturinn vaggar og veltist um sæ, 
ég fjörugum fiskum með færinu næ. 
 

 
Strætisvagninn 
*Hjólin í strætó snúast í hring, hring, hring, 
hring, hring, hring, hring, hring, hring. 
Hjólin í strætó snúast í hring, hring, hring, 
út um allan bæinn. 
*Dyrnar á strætó opnast út og inn, 
út og inn, út og inn. 
Dyrnar á strætó opnast út og inn, 
út um allan bæinn. 
*Peningarnir í strætó segja kling, kling, kling, 
kling, kling, kling, kling, kling, kling.  
Peningarnir í strætó segja kling, kling, kling, 
út um allan bæinn. 
*Krakkarnir í strætó segja uh, uh, uh, 
Uh, uh, uh, uh, uh, uh. 
Krakkarnir í strætó segja uh, uh, uh, 
út um allan bæinn. 
*Bílstjórinn í strætó segir ssh, ssh, ssh, 
ssh, ssh, ssh, ssh, ssh, ssh. 
Bílstjórinn í strætó segir ssh, ssh, ssh, 
út um allan bæinn. 

 

 
 

 
 


